
 Ambasador  BESNIK MUSTAFAJ 

 

Ambassadori Mustafaj është një nga themeluesit dhe Presidenti i Parë i Këshillit të 

Ambasadorëve Shqiptarë. 

Ambasadori Besnik Mustafaj ka shërbyer si Ministër i Punëve të Jashtme të Shqipërisë 

prej vitit 2005-2007. Ai fillojë karrierën e tij diplomatike si Ambasador në Republikën e 

Francës dhe Përfaqësues i Shqipërisë në UNESCO në vitin 1992, detyrë që e mbajti deri 

në vitin 1997. 

Ambasadori Mustafaj është gjithashtu një nga themeluesit e Partisë Demokratike të 

Shqipërisë, në dhjetor 1990, e para parti opozitare që rrëzoi regjimin 45vjeçar stalinist. Ai 

është zgjedhur deputet në katër legjislatura deri në vitin 2009, kur u tërhoq nga politika.  

Gjatë gjithë mandateve si i zgjedhur në Kuvendin e Shqipërisë, ai ka shërbyer gjithmonë 

në Komisionin për Politikën e Jashtme, si zëvendëskryetar i këtij Komisioni si dhe Zv-

Kryetar i delegacionit të përhershëm të Shqipërisë në Parlamentin Evropian. 

Ambasadori Mustafaj është një nga shkrimtarët më të rëndësishëm të letërsisë 

bashkëkohore shqiptare, autor i shumë librave me poezi, prozë dhe ese, të përkthyera e të 

vlerësuara lart në më shumë se dhjetë gjuhë. Ai është gjithashtu një nga themeluesit e 

Komitetit Shqiptar të Helsinkit në dhjetor 1990 dhe bashkëthemeluesi e Presidenti i Pen 

Club, në janar 1091.  

Pas largimit nga politika aktive, Besnik Mustafaj ka themeluar Forumin Shqiptar për 

Aleancën e Qytetërimeve dhe ia ka kushtuar një pjesë të kohës promovimit të dialogut 

ndërfetar dhe ndëretnik si një rrugë për të siguruar kohezionin e shoqërisë në emër të 

paqes së përbashkët. Në debatin politik ai vazhdon të mbrojë idetë e tij konservatore për 

zhvillimin e demokracisë, të shtetit ligjor dhe të tregut të lirë 

Besnik Mustafaj është i martuar, me Donika Grevën, një gazetare e njohur, dhe ka dy 

djem Andin, 30 dhe Dardanin 34 vjeç. 


